
Sganiwch yma ar gyfer  

mwy o hwyl i’r teulu...

Hanes ofnadwy’r Cap Coch
Yn ystod y 18fed ganrif, byddai teithwyr oedd am groesi 
afon Ogwr yn aros yn aml mewn lle o’r enw’r Dafarn 
Newydd – heb amau mai hon efallai fyddai’r daith olaf y 
bydden nhw byth yn ei gwneud !

Perchennog y Dafarn Newydd oedd dyn oedd yn cael ei nabod fel y  
‘Cap Coch’ – llysenw a gafodd oherwydd lliw’r cap a wisgai. Doedd neb yn 
gwybod mai fe, mewn gwirionedd, oedd arweinydd giang o smyglwyr a  
herwyr a fyddai’n ysbeilio ac yn lladrata oddi ar deithwyr ar y ffyrdd lleol.

Roedd unrhyw un a arhosai yn y Dafarn Newydd mewn perygl o gael ei 
ysbeilio — neu’n waeth byth o gael ei lofruddio — gan y Cap Coch a’i griw o 
ddihirod. Weithiau, byddai cyrff y rhai a laddwyd ganddo yn cael eu golchi i’r 
lan yn afon Ogwr, ond doedd neb byth yn amau’r Cap Coch oherwydd doedd 
dim heddlu ar y pryd i ymchwilio i’r digwyddiadau erchyll hyn.

Bu farw’r Cap Coch yn 1820. Doedd neb yn gwybod dim am ei orffennol 
troseddol tan ddechrau’r 20fed ganrif pan gafodd y Dafarn Newydd ei 
dymchwel. Cafwyd hyd i ogof o dan y gegin oedd yn cynnwys y trysor roedd 
ei giang wedi’i ladrata. Hanes ofnadwy oedd wedi aros yn gyfrinach am 
tua chan mlynedd !

Lliwiwch eich llun 
eich hun o’r hen  
Gap Coch dieflig !
Roedd pobl yn dweud mai gwallt 
coch oedd ganddo i gyd-fynd  
â’r cap coch ar ei ben.




